
ANNOTATSIYA: Maqolada O’zbekistonda tinchlik va barqarorlikni ta’minlash ijtimoiy-
ma’naviy omillarga, tinchlik va barqarorlik so’zlarida atroflicha ta’rif berilgan. Tinchlik va 
barqarorlik g’oyalarining odamlar turmush farovonligiga ijobiy ta’siri va bir-birini taqozo etishi 
bayon qilingan.  Hozirgi kunda tinchlik va barqarorlikni ta’minlashda amalga oshirilayotgan 
islohotlar qisqacha tahlil qilingan.

KALIT SO’ZLAR: tinchlik, barqarorlik, ijtimoiy adolat,xalqaro tinchlik,patsifizm, qonun 
ustuvorligi, Iqtisodiy va siyosiy barqarorlik, Ijtimoiy-siyosiy barqarorlik 

KIRISH
Insoniyat hayotida har doim tinchlik va barqarorlik muhim masala bo’lib kelgan. Tinchlikni, 

barqarorlikni ta’minlash doimo osonlikcha amalga oshmaganini tarixda misollar orqali ko’rishimiz 
mumkin. Ma’lumki, Mamlakatda amalga oshiriladigan barcha vazifalarning taqdiri, tinchlik va 
barqarorlikning qay darajada ta’minlanganligi bilan belgilanadi. Ana shu ma’noda ham tinchlik va 
barqarorlik jamiyat va davlat taraqqiyotini ta’minlovchi muhim omil hisoblanadi va har qanday 
mamlakat o’z maqsadlari va manfaatlaridan kelib chiqqan holda uni ta’minlashga ustuvorlik bilan 
qaraydi. Shuningdek, tinchlik va barqarorlikni ta’minlashning ijtimoiy-ma’naviy omillari tizimli 
yondoshuv asosida tahlil qilindi. Mirziyoyev Sh.M. “ Yangi O’zbekiston strategiyasi” va Karimov 
I. A. Tinchlik va xavfsizligimiz o’z kuch-qudratimizga, hamjihat-ligimiz va qat’iy irodamizga 
bog’liq asarlari metodologik manba bo’lib belgilandi. O’zbekiston hukumati mustaqillikning 
dastlabki kunlaridan boshlab mamlakatda tinchlik va barqarorlikni taminlashga alohida e’tibor 
berdi va shu yo’lda  “Mamlakatimizning zamonaviy va jozibador qiyofasini yaratish, 
Yangi O’zbekistonni barpo etish vatandoshlarimizning asosiy maqsad-muddaosiga 
aylandi”1. Hozirgi kunda ham tinchlik va barqarorlik eng muhim dolzarb masala bo’lib hisoblanadi. 
Bunda ma’naviyat, taraqqiyot, farovonlik, erkinlik, adolat, odamiylik  tushunchalarining o’rni va 
ahamiyati bevosita tinchlik va barqarorlikning qay darajada ekanligiga bo’g’liq bo’lib qolmoqda. 

Tinchlik, xalqaro tinchlik — xalqlar va davlatlar oʻrtasida zoʻrlik ishlatmasdan tashqi siyosat 
olib borishga, oʻz zimmasiga olgan majburiyatlarni bajarishga va odatda, xalqaro shartnomalarda 
mustahkamlab qoʻyilgan majburiyatlarga rioya etishga asoslanadigan munosabatlar: davlatlar 
o’rtasida uyushtirilgan qurolli kurash (yaʼni urush)ning yoʻqligi . Dunyo, jamiyat rivojlanib 
borgan sari xalqaro munosabatlarning subʼyektlari o’rtasida vujudga keladigan mojarolar, 
nizolar, kelishmovchiliklarni hal qilishning zamonaviy yo’llari, usullari ishlab chiqilib, amalga 
oshirilmoqda. Bunda quyidagi holatlar hisobga olinmoqda: XXI-asr boshlarida mojarolarning 
sabablari va manbalari; mojarolarning ishtirokchilari; mojarolarning xarakteri va mazmuni; bu 
mojarolarni hal etuvchi xalqaro tashkilotlar faoliyati oʻzgarayotganligi. Tinchlikni saqlash uchun 
mojarolarning oldini olish, ularni tugatishda diplomatik metodlarning roli maʼlum darajada kamayib, 
iqtisodiy va moliyaviy vositalarning kuchayib borishi kuzatilmoqda. Shuningdek, nizolarni tinch 
yoʻl bilan hal qilishda gumanitar operatsiyalar sezilarli rol oʻynamoqda.  Bundan tashqari Tinchlik 

1  Mirziyoyev SH.M. “ Yangi O’zbekiston strategiyasi” T. O’zbekiston 2021.

davlatlar orasidagi noharbiy tashqi siyosatga asoslanadi, tinchlik zamirida xalqaro bitim, kelishuv 
va boshqa hujjatlar yotadi. Tinchlik ijtimoiy xavfsizlikni taʼminlaydi.

Shuni alohida ta’kidlash joizki, islom dini, Qur’oni karim asoslariga yo‘g‘rilgan tinchlik va 
osoyishtalik xalqimizning buyuk qadriyati hisoblanadi. Shu bois, tinchlik va barqarorlikning jamiyat 
rivojidagi o‘rni, kishilarning hayoti uchun ahamiyati qadim zamonlardanoq anglab yetilgan.Xuddi 
shuningdek «Avesto», «Tavrot», «Injil», «Veda»larda insonning ma’naviy yuksalishining muhim 
omili sifatida tinchlik va barqarorlik ham e’tirof etilgan. Jumladan, tinchlikning qadr-qimmatiga 
oid qarashlar sharq xalqlarining buyuk ma’naviy merosi “Avesto”dayoq o‘z ifodasini topgan.

Avestoda insonlarning bilim va donolik, aql-farosat, xayri-saxovat va farovonlik, tinchlik 
hamda barqarorlik, zulm, adovat, nizolarni odilona hal etishlari asosiy burchlari ekanligi uqtirilgan. 
Shuningdek, Tavrotda ham har bir insonning tinchlikni o‘z orzu-intilishi, maqsad-muddaosi 
ro‘yobga chiqishining sharti deb yashashi talab etiladi. Shuning uchun ham unda “Abadiy tinchlik 
ahdi - «Va ular bilan tinchlik ahdini tuzaman, abadiy ahd ular bilan bo‘ladi» deb yozib quyilgan.

Chunonchi, Aflotunning falsafiy ta’limotida tinchlik farovonlik garovi ekanligi alohida qayd 
etiladi. Shuningdek, faylasuf tinchlik inson ruhiyati va substatsiyasi (javhari)ning asosini tashkil 
etishini alohida ta’kidlab o‘tadi. Abu Nasr Forobiyning “Fozil odamlar shahri” nomli asarida qayd 
etishicha, aynan Aflotun “Agar qonun jang qilishni buyursa, demak bu urush uchun emas, tinchlik 
uchun qilinadi” deb yozadi. Aflotun o‘zining bu fikri bilan insonning xavfsiz yashashi uchun 
birgina farovonlikning o‘zi yetishmasligini asoslamoqchi bo‘ladi. Aflotunning shogirdi Arastuning 
ijtimoiy-siyosiy va axloqiy qarashlari markazida ham tinchlikparvarlik g‘oyasi ustuvor ahamiyat 
kasb etgan. Uning fikricha har bir bilimli inson beshta asosiy masala bo‘yicha o‘z fikrini bildira 
olishi kerak. Bular moliyaviy ahvol, urush va tinchlik, vatan himoyasi, mahsulotlarni olib kelish 
va chiqarish, qonunchilik. Tabiiyki,ushbu ahamiyatga molik masala G‘arb va Sharq allomalarining 
diqqat markazida bo‘lgan.

Dunyo tinchligini saqlash uchun Ikkinchi jahon urushidan keyin Birlashgan Millatlar Tashkiloti 
tuzilgan. Nobel mukofoti tinchlik keltirish yoʻlidagi saʼy-harakatlar uchun ham beriladi. 
Tinchliksevarlik oqimlari mavjud, ulardan eng keng tarqalgani patsifizm deb ataladi.

Xalqaro tinchlik kuni U 21 sentabr kuni YuNESKO tomonidan nishonlanadi.
Barqarorlik - tinchlik, osoyishtalik va ijodiy mehnat muhiti qat’iy, uzil-kesil hamda mustahkam 

o’rnatilgan muhim shart. Barqarorlik, tinchlik, totuvlik - bular davlatchiligimizning yangi 
binosi barpo qilinadigan poydevoridir. Bu bizning ertangi porloq kunimizga olib boradigan 
yo’ldir. Barqarorlik, avvalo, har qanday taraqqiyot, bunyodkorlik faoliyatining zaruriy sharti va 
zamini hisoblanadi.

Barqarorlik insoniyat tarixida yaratuvchilik, bunyodkorlik faoliyati uchun asos bo’lgan. 
Qadimgi mashhur faylasuf Konfutsiy: «Farovonlik - maqsad, islohotlar - unga erishish 
yo’li, barqarorlik esa shart-sharoitdir»1 deb bejiz aytmagan. Ana shu sababdan ham jamiyat 
hayotida barqarorlikka intilib kelingan, barqarorlik, boshboshdoqlik bo’lmasligi uchun 
harakat qilingan. Barqarorlikni ta’minlashda mamlakatda ijtimoiy adolatning o’rni beqiyosdir. 
Ijtimoiy adolat  mamlakatda qonun ustuvorligi, fuqarolarning qonun oldida tengligi va o’z ish 
faoliyatlarini qonun doirasida amalga oshirishni bildiradi. Prezidentimiz Shavkat Mirziyoyev 
ta’kidlaganidek, “Adolat – qonun ustuvorligida” va Amir Temurning «Qayerda qonun hukmronlik 
qilsa, o’sha yerda erkinlik bo’ladi» degan o’gitlari sharqona huquqiy davlat qurishda asos bo’lib 
xizmat qiladi. “Adolat va haqiqat g’oyasi qonunchilik faoliyatimizning zamini, bosh yo’nalishi 
bo’lmog’i shart”2, – degan edi Muhtaram Birinchi Prezidentimiz Islom Karimov. – Mamlakatda 
adolat tamoyillari amal qilishi, barqarorlik hukm surishida uch sub’ektning, ya’ni davlat, 
jamiyat va fuqarolarning o’zaro munosabatlaridagi qonuniylik asos bo’ladi. Boshqacha 
aytganda, ana shu uch sub’ekt - davlat, jamiyat va inson munosabatlari bir-biriga mos kelishiga 
erishilsagina, ota-bobolarmiz orzu qilgan adolatli jamiyat barpo bo’ladi. 2017−2021 yillarda 
O‘zbekistonni rivojlantirishning beshta ustuvor yo‘nalishi bo‘yicha harakatlar strategiyasining 

1  Mullajanova M.M. O’zbekistonda demokratik jamiyat qurishda ijtimoiy va siyosiy institutlarning roli. Si-
yosiy fanlar nomzodi ilmiy darajasini olish uchun yozilgan dissertatsiya. – T.: O’zbekiston Respublikasi Prezidenti 
huzuridagi davlat va jamiyat qurilishi akademiyasi., TDIU, 2006

2  Karimov I. A. Tinchlik va xavfsizligimiz o’z kuchqudratimizga, hamjihatligimiz va qat’iy irodamizga 
bog’liq. T. 12.- T.: O’zbekiston, 2004

ikkinchi ustuvor yo’nalishi aynan  “ Qonun ustuvorligini ta’minlash va sud-huquq tizimini 
yanada isloh qilishning ustuvor yo‘nalishlari” va 2022-2026 yillarga mo‘ljallangan Yangi 
O‘zbekistonning taraqqiyot strategiyasining ikkinchi ustuvor yo’nalishi “Mamlakatimizda adolat 
va qonun ustuvorligi tamoyillarini taraqqiyotning eng asosiy va zarur shartiga aylantirish”  deb 
nomlandi.  Shuning uchun ham Prezidentimiz Shavkat Mirziyoyev O’zining “ Yangi O’zbekiston 
strategiyasi” asarida “Yangi O’zbekistonni barpo etish strategiyasida eng ustuvor vazifamiz 
- O’zbekistonning dunyodagi “qonun ustuvorligi indeksi” yuqori darajada bo’lgan davlatlar 
qatoriga kirishini taʼminlash va aholining adolatli sudlovga ishonchini oshirishga yordam beradi.” 
Ma’lumki, O’zbekiston   polietnik davlat bo’lganligi bois, millatlararo va dinlararo totuvlik, 
bag’rikenglik,hamkorlikni ta’minlash tinchlik va barqarorlikning asosiy shartidir. O’zbekistonda 
130 dan ortiq millat va elatlar yashamoqda va ularning  147 ta  milliy-madaniy markaz ishlab 
turibdi1. Bundan tashqari, Respublikada 16 ta diniy konfessiyalar ( 2019-yilgi ma’lumot) o’z his 
faoliyatini olib bormoqda. Bu markazlarning mamlakatimiz tinchlik barqarorlikni ta’minlashdagi 
roli beqiyos.

” Mamlakatimizda diniy erkinlik, millatlararo hamjihatlik borasida ham vaziyat tubdan 
yaxshilandi. Bu boradagi faoliyatimizning o’zagini “Bag’rikenglik va millatlararo totuvlik - 
barqaror taraqqiyot omili”2, degan tamoyil tashkil etadi.

Millatlararo totuvlik va dinlararo bag’rikenglikni yanada mustahkamlash borasida keng ko’lamli 
ishlarni amalga oshirmoqdamiz. BMT Bosh Аssambleyasi tomonidan Xalqaro do’stlik kuni deb 
belgilangan 30 iyul sanasini yurtimizda “Xalqlar do’stligi kuni” deb eʼlon qildik va 2021 yili 
uni keng nishonladik. Ishonchim komilki, bu bayram ezgu anʼanaga aylanib, xalqimizni jonajon 
Vatanimiz bayrog’i ostida yanada jipslashtirishga xizmat qiladi.” Maʼlumki, qadimiy va saxovatli 
zaminimizda ko’p asrlar davomida turli millat va elat, madaniyat va din vakillari tinch-totuv yashab 
keladi. Mehmondo’stlik, ezgulik, qalb saxovati va tom maʼnodagi bag’rikenglik xalqimizga doimo 
xos bo’lgan va uning mentaliteti asosini tashkil etadi.

2017−2021 yillarda O‘zbekistonni rivojlantirishning beshta ustuvor yo‘nalishi bo‘yicha 
harakatlar strategiyasining beshinchi ustuvor yo’nalishi “Xavfsizlik, millatlararo totuvlik va diniy 
bag‘rikenglikni ta’minlash hamda chuqur o‘ylangan, o‘zaro manfaatli va amaliy tashqi siyosat 
sohasidagi ustuvor yo‘nalishlar” islohotlar amalga oshirildi.

Iqtisodiy va siyosiy barqarorlik uzviy bog’liq jarayonlardan biri. SHu boisdan ijtimoiy-
siyosiy barqarorlikni ta’minlash iqtisodiy islohotlar barqarorligining rivojlanishini tahmin etadi, 
aholi turmush darajasining sifat jihatdan yaxshilanishiga olib keladi. Mamlakatimizda ijtimoiy 
hamkorlikni ta’minlashda farovon, barqaror hayotni barpo etishning 4 shartiga e’tibor qaratilmoqda. 
Bular:

a) tinch-totuvlik va barqarorlikni ko’z qorachig’iday asrash;
b) mulkka yangi munosabatda bo’lish;
v) fuqarolar, avvalo, faollar tafakkurining o’zgarishi zarurligi;
g) ijtimoiy ongimizda Yangi O’zbekiston  g’oyasining ustunligi.
Barqarorlik ta’minlash ishlari ijtimoiy-siyosiy barqarorlik deb nomlasak ham adashmagan 

bo’lamiz. Mamlakatimizning ijtimoiy-siyosiy barqarorligini ta’minlashda ichki va tashqi omillarga 
katta e’tibor qaratiladi. 

Ijtimoiy-siyosiy barqarorlikning ichki omillari:
1) Xalqning kundalik moddiy va ma’naviy ehtiyojlarining to’la qondirilishi.
2) Millatlararo tinch-totuvlik, teng huquqlilik, hamjihatlilik, hamkorlik.
3) Diniy bag’rikenglik (tolerantlik).
4) Fuqarolarning siyosiy faolligi;
5) Jamiyat hayotining barcha sohasini demokratlashtirish.
6) Adolatli, qonun ustuvorligini ta’minlash.
7) Ijtimoiy muhofaza, ijtimoiy kafolat, ijtimoiy adolat tamoyillarini yo’lga qo’yish.
8) Davlat va jamiyat qurilishini erkinlashtirish va h.k. 

 
 Ijtimoiy-siyosiy barqarorlikning tashqi omillari:

1  “Milliy madaniy markazlar va do’stlik jamiyatlarini qo’llab-quvvatlash rivojlanish omili” Yangi O’zbekiston gazetasi 
26.02.2021

2  Mirziyoyev SH.M. “ Yangi O’zbekiston strategiyasi” T. O’zbekiston 2021.

1) Mamlakat manfaati ustuvorligini ta’minlash.
2) Markaziy Osiyoda tinchlik va barqarorlikni saqlash.
3) BMT, YeXHT, Yevropa Ittifoqi, NATO, SHHT, Yevroosiyo kabi xalqaro va mintaqaviy 

tashkilotlar bilan o’zaro hamkorlikni keng yo’lga qo’yish.
4) Chet el davlatlari bilan faol va manfaatli tashqi siyosat olib boorish va h.k
Yoshlarni bag‘rikenglik, milliy va umuminsoniy qadriyatlarga hurmat, tarix, madaniyat, 

milliy an’ana va urf-odatlarni asrab-avaylash ruhida tarbiyalashga alohida e’tibor qaratiladi. Bu 
millatchilik va ekstremizm aqidalariga qarshi mafkuraviy immunitetga ega, mustaqillik g‘oyalariga 
sodiq, O‘zbekiston milliy manfaatlarini himoya qiladigan va ilgari suradigan ma’naviy barkamol 
avlodni shakllantirish imkonini beradi.

XULOSA
Yurtimizda hukm surayotgan do’stlik va birdamlik muhiti - tinchlik va barqarorlik, amalga 

oshirilayotgan islohotlar samaradorligini oshirish, mamlakatimizning xalqaro maydondagi obro’-
eʼtiborini yanada yuksaltirishning eng muhim omilidir. “ Yangi O’zbekiston - barchamizning ezgu 
orzumiz, mehnatkash, tinchliksevar xalqimizning orzusi!

Bugungi xalqimiz - kechagi xalq emas. Bugungi O’zbekiston xam - kechagi O’zbekiston 
emas.”1

Shu bois, demokratik islohotlar yo’li - biz uchun yakkayu yagona va eng to’g’ri yo’ldir. Bu 
borada biz har kuni izlanishdamiz, xorijdagi ilgor tajribalarni chuqur o’rganib, xayotimizni, ish 
uslubimizni takomillashtirishga xarakat qilmoqdamiz.

BMT Bosh kotibi Аntonio Guterrish “Suv, tinchlik va xavfsizlik muammolari o’zaro 
chambarchas bog’lik;” deb bejizga ta’kidlamagan.

Bizni doimo qiynaydigan, tinchlik bermaydigan orzu-niyatimiz, Yaratgandan so’raydigan 
eng katta tilak- iltijomiz shuki, betakror, go’zal, saxovatli Yangi O’zbekistonimizda, albatta, har 
tomonlama sog’lom, o’zining kuch-qudrati, barkamolligi bilan o’zgalarning xavasini uyg’otadigan 
avlodlar yashashi kerak.

Umuman olganda, jonajon vatanimizni qanchalar sevsak, shunchalar uning tinchligi, kuch-
qudratini oshirish yo‘lida mushtarak maqsad sari harakat qilishimiz insoniylik burchimiz va 
fuqaroviy mas’uliyatimiz va daxldorlik hissidir.

